





KriB’ IXIB’ QORIK CHIRIIJ | HUUJ WILI

Ruuk’ i rikapewijiik i ritob’jiilk i kamanik k’ahchi’ rub’anariik pan
gatinamiit Watemaala reh chi nariwih’iik jinaj tijinik pan korik, reh chi
nariye’arik riloq’il i kano’jb’al re’ qeh chi geh i hoj je’ wo’ qaq’orb’al re’
kasb’aal chipaam i ju’jun chi tinamit pan kuyuq'ul Watemaala, ruum aj
re’, re’ tiijb’al-iib’ re’ wilik chupaam i nim-laj tijpo’al-iib’ Rafael Landivar
rib’ihnaal, ximol tage wach i K'utaj re’ inq’orarik eh inib’irjik chupaam
tage qatinamiit, re’ taqe k’utaaj wili kimolom che wach take gamaam kati’t
najtir q’iij. Reh chi ma’ ne ta insahchik wach. Je’ wo’ chik ingaaj chi
ruuk’ tage huuj wili ne-inkitijej chikorik i iloj wach huuj je’ wo’ tz’ihb’ tage
kuk’ ak’'un kuk’ ixq'un. Reh chi ma’ ne ta inkowjik i kina’ojb’al eh chi ma’
ne ta kik'ix’ik chi q’orik pan qak’orb’al.

Re’ taqe K’'utaaj tz'ihb’amaj chupam i huuj wili keh tage kuk’ ak’'un
kuk’ ixq'un ik'inaq taqge b’elejeeb’ haab’. Eh tz’ihb’amaj ru’'uum i aj
kamanoom chiriij i kag'orb’al Virgilio Lem Pop je’ wo’ i aj K'uhtaneel
Isabel Lem Pop, re’ tage K’'utaaj wilik chupaam i huuj wili ar xgamol wach
pan tinamiit San Cristobal je’ wo’ i Santa Cruz Alta Verapaz. Re’ tage
K'utaaj wili tz’ihb’amaj ruuk’ i ak tz’ihb’, re’ naritz'ihb’jiik wii’ i qaq’orb’al
re’ xkikanaa’ kahnoq keh tage k’amal qab’eeh eh je’ooj g’ab’ ru’'uum i
rik'uhb’aal i katinamiit Watemaala reh haab’ 1987.

Ingatyoxeej reh i toob’al-iib’ AID rib’ihnaal ru’'uum chi xo00j loq

RE’ TI'-LAJ K’ACHARIK INKIK’'UL TAQE TZ’IKIN

Re'tage tz'ikin ritik i Dioos tage, re'tage re’ ye'ogQj
keh chi tehlik riij i kik’acharik chiwach i q’iij sagom,
ye'ooj keh chi nakisik'im kiwa’" chiwach i q’iij sagom.

Wilik tage qgj'ux xa ma —inkil wach i tz'ikin, xa
nog wo’ inkikansgj. Re’‘re” ma’ atoob’ ta inki‘an chi
je're’.

Re’ tz'ikin ma’xta kimahk.

Enh re’tage dj'ux ma’ atoob’ ta inki'an chi
inkikansaj tage.



Wilik inki‘an, inkikansgj tage fz'ikin eh inkikut
kahnog ar, re‘re’” ma’ atoob’ ta-lgj no’jb’al.

Wilk tage qgj'ux xa ch’i'k kiij, inkig’oj tage chikop
oon inkikansaj tage, re‘re’ ma’ atoob’ taq.

Re’ 1z'ikin oon chib’i pa rijarik chikopaal i wilik
chiwach i yuuq’ k'ixkaab’, re‘re’ sik'oj riwa’” i rib’an
eh re’hat na-ag’ojom koq, re‘re’ ti’ inab’anam reh.

Je’' g re’, ma-akansqj tag tage chikop maqj re’
tage re’ inkagj wo’ k'acharik je’ rikab’ wo’ i hat
inawaaj wo’ k’acharik.

Je’ rikab’ wo’ tage chee’ k’ahaam, ma-ayok’
wo’ tage chi ma'xta riwii’, ma’xta rikorkil. Re’tage
chee’ kiwachanik, ma’atoq wo’ tage, ma-arojej wo’
tage mqj re'tage re’ inkiyeew wo’ geh chib’i rijariik
inkiwachej eh inqak’ux, wi xgak’ayej eh tumiin wo’
cho.

Je’ qj re’ gak'ax tage chee’ k’ahaam, maqj
re'tage re’ inkamanik wo’ keh hoaoj.



RE' RAAMNA | LOQ’-LAJ IXIIM

Jingj ixoq wilk chi‘'nchel reh, nujinag i ripaat reh
jal, wilik ritumiin wilik ritik, wilik tage rikixlaan rak’aach.

Pan jingj q’ij tzunlik chi’ paat kamanik irib’an
(b'ark oon keem irib’an), xooj k'oloq jingj k’isa ak’un
ruuk” eh xig'or reh:

Eh re’ ixoq xiq'or;

—Chqj rijariik i pahganik wi'k, hat ak’un eh inasik’
fa akamaj, ma’ tik'ix'ik tfa na chi pahqganik wi'k chi
taq paat —inki reh.

Eh re’ k'isa ak’'un xig'or wo’ chik;

reh ixoq.
—Hiy Ia" cha’an akamaj, re’hat xa sikilal ina’an
wii’; ma’ tik'ixi'ik ta na chi pahganik wi'k chi taqg

paat —inki reh.

Xig'or wo' chik i k'isa ak’un:



—Ma’'xta tuut, re’hin ma’ k'ih ta i k'ahchi’
nipahgaam aweh, xa jingj i chi wi'k, ma’ nik® ta
k'ihaal —inki reh ixoq.

—Re’ qgj'ux wili ma’ jaruyj ta rib’iraj g'orik, ne
wo’ na niyeew jino’ riwa’ xa tlirb’al je reh, chi je’
wili ma’ nik’ ta ne-inooj —inki pa rik’ux.

Xooj rik'an jingj i jot'ik-lgj wi'k reh chi nariye’em
naq reh i kisa ak’un wilk ar chi® paat, eh na xrilow
chik, ma’xta chik ar.




Eh xig'or agjik pa rik'ux:

—Hi"” chawil qgjik xo00j, xa b’anb’al wo’ rib’an ma
re’ ta wo' wi'k iraqj, re‘re’ ileq’ naq iraqj, chimay wi
ma’ iraqj, hin ta qj inchel i kink’ahrik, ohoqg chaqj
inwaqgj reh i hin —xa inki chik pa rik ux.

Je’ igal chik, re’ ixog xo0j johtog nah kaaq’ chi
qahsanik r‘uuch eh ma’ k'isin ta xsahchik rik ux
ru’uum i riyo'jiik na xrilow chi re’ jal nujinag nah paat
ruuk’, xikorjik chi k'im chik, nik" pa’ nag k'‘ihaal i jal
je" wo' chik re’ k'ihaal i k'im.

Re’ po’ i raaman i loq’-lgj ixim i xik'ik chi
ripahkaljik jingj riwa’ chi je' riwii’ t'uch ak’un eh re’
ixoq re‘re’ ma’ xik'ul ta je pan korik.

Je’ g re’, re’ iragj ma-apixpeej awa’ reh jino’
neb’'aa’ reh chi ma’ naak ta asihtaam awiib’.




RE’ TILUL EH RE’ K'lIX

Jun iwal i filul wilik pan tag k'iix. Eh xig'or i k'iix
reh tilul:

—Ketel awach, chagjb’i ritiq aweh chi je're’
ina’an:

Tik’'ihik johtogq eh najt awooq ftiponik, inahel je
axaq, ti'ihginik eh re’” wachanik ina’an, noq pan
junkuht eh chiriij chik i re’, na inrijb’ik i awihg, eh re’
tfojp’al aweh tikiyok” chi macheet, kansanik wo’ chik
reh inki'an aweh. Re’hin ma’ ha’'nwach ta intz’a’anik
wiin, maj ruuk’ i nik'ixil iniko‘leej wiib’ —inki reh.

Re’ tilul xig'or reh k'iix:

—Re’'hin ma’ ketel ta niwach je’ rikab’ inag’or:
Inihel je nixag chinaah i ak’al, inimujej tage kiwih‘ik
chiri’sil i nixag pa rig'ijil i si'qgil eh iniko’leej tage reh
jab’ pan rigjil i g'elej. Iniket i ink’ahrik eh inkamanik
chi og'oomb’al i nixag. Ruuk’ chi'nchel i wili suqg
nik’'ux. Raqj i hat g'ee’ ti' rib’an ak’ixil, ru’'uum i re’
ma’ ha’'nwach ta inaagjwanik awach. Ma'xta b'i ritig
chi ingjohsqj awiib’ xa ru’'uum ak’ixii —inki filul reh
k"lix. ¢

\/\/\/\
\/\/\/\



Ma-ingajohsqj giib’ ru'uum i ma’ atoob’ ta wilik
quuk’,

‘RE’ JUN TOHR CHI NAQWACH IXIIM

Jun pech jingj i t'uch ak'un b’ehik rib’an pan
jingj b’eeh, najt chik xib’ehej na xib'iigj chi k’ahchi’
rq’o’riik ru’'uum jingj q'orik t'uch ti naah ing’orik.

Re’ t'uch ak’un k'ul iritz’ehtaqj chiriij je’ wo’
chiwach eh ma’ irl ta wo’ wach ha’nwach
ing'o’‘ronik reh.

Jingj chi re’ na xig'or;

—Ha’'nwach i hat re’ tig'o‘ronik wiin? Haj wilkaat
ma ma’ inwil ta awach? —Inki.

Eh re’ t'uch q'orik xig’or cho:

—Ayu’  wilkiin, re’ pa‘alkaat wii’, ma’ ngjt ta ruuk’
awooq —inki.

Re’ t'uch ak’un xitoq'aa’ risik'im chi gq'uun wach
ak'al eh jingj chi re’, xrilow chi ma’ nagjt ta ruuk’ i
rooq wilk i jun t'ohr chi ixiim.

—Hat na jun t'ohr chi ixim —inki.

—Hoo’, hin —inki. |

Xig'or i t'u chak’um:



11

—Chqgjb’i inawaagj —inki reh.

—Inwaaqj chi nakinamolom, eh inwaqj chi hat oqg
wuch-amiigo —inki ixiim.

—Ma’'xta reet, quch-amiigo oq qiib’, ketel awach,
ha'nwach xg'eb’wik kahnog aweh ayu’ —inki reh.

Re’ ixiim xig’or:

—Re’'hin ojik naqg inib’an pan jingj ya’l nujinag chi
jal eh xinik'ik g’ehb’og ayu’, xa re’ la’ yu'nah suq
nik'ux maj hoj chik amiigo eh nanikahniik awuuk’ chi
junpech —inki.

Eh re’ t'uch ak'un xig'or reh:

—Re’hin nakaat nik'axam, ar nakaat niye’em pan
itz’'ih reh chi ma’ k'uxik ta na-awik'raam ar nakaat
niye’em pan kaxoon re’ nik’ol wii’ niso’, chi je‘re’
ma’ naak ta aqg’ehb’ik wo’ chik rika’peech —inki reh.

— i =
r)
R\ — o>
o (ESEERY e
S
-




Eh na xponik pa ripaat i t'uch ak’un, xik'o i
ruch-amiigo pa rikaxoon xilak riso’, eh rgjlaal g'iij inooj
ripich’ xa ilb’al wo’ reh i ramiigo re’ iun t'ohr chi
iXiim.

Pan jingj g’iij xig'or i ixiimm reh t'uch ak’un:

—Re’'hin weht'al chi g'ee’ ti’ kinawik’raqj. Eh
jingj atob’il inipahgagj aweh yu'nah —inki.

Re’ t'uch ak’'un xig'or reh:;
—Chqgj nag b’i atob’il inawaagj apahgaam wiin?
—inki.

—Re’ chi kinatik pan ak’al, re’'hat aweht’al chi
re'hin ma’ ne ta kink’charik chi ma’x:a wak'aleel —
inki.

Eh re’ t'uch ak'un xig'or reh:

—Nik'wach na chub’an ji re‘re’! Inawaaqg;
kiinakanaab’, eh qg'ee’ infz'irik na-ab’anam —inki t'uch
ak’un.

Re’ ixiim xiqor:
—Ma’ je’ ta re’, re’ la’ inwagj i hin chi
nanikahniik awuuk’ chi junpech, chasik’ niye'aab’ re’

haj ma’ nagjt ta, reh chi igal igal na-wojilk kiin
ag’»’'reem cho wii’ —inki reh ak’un,

13

Eh re’ t'uch ak’un xiq'or reh:

—Ma’'xta reet, ar netinitk wach paat, reh chi
ma’ ngjt ta na-akahniik wuuk’® —inki.

Eh xitik goq i ixim, chi'nchel q'ij pan taq
wahg’'eq inponik rilow. Inpoon resqgj tage k'ichee’
chiriij eh je‘re’ i k'ihik xib’an johtoq i iwan ku rehtaal
xk'inik chi atoob’.

Pan jingj q’iij na xwuktik loq i t'uch ak’un ku
wahqg'eq eh xrilow chi re’ iwan re’ xitik wach paat,
nujinag chi nimaqg taqg jal eh xo0j rilow ku ruuk’ koq.

Eh xib’iraj chi k’ahchi’ rig’o’rik cho ku pan ak’al,
re” t'uch k'orik k’ahchi’ rig’orom cho reh:

—Chak’am tage i jal re‘re’, re‘re’ aweh hat eh
ma-insahchik pan ak‘ux chi re’hin wilkiin  awuuk’, eh
ma’ naak ta kaat nikanaab’ chi junelik. Kinatik wo’
chik rika’peech eh ma-amay nitikarik, reh chi xa
nariwin‘iik wo’ awa’ chi'nchel i q'iij ren ak’achariik
—-inki cho. ‘




15

Re’ t'uch ak’un xoq'ej i ruch-amiigo re’ k'ahchi
rig’o’ronik cho reh ku pan ak’al eh ru'uum wo’ |
no'jb‘al re’ ku re’ xye'arik reh ru’'uum i ruch-amiigo,
re’ loq’-lqgj ixiim.

RE’ IMUL RE' MA’ SUQ TA INKILOW KIIB’
RUUK’ | XOJPB’

Jingj imul eh jingj i xojb” kuch-amiigo kiib’. Eh
pan jingj q’iij re’ imul xokik chi b’anoj alkaltahiil
chipaam i ye'aab’ re’ wilk wii’ eh re tage chikop
sug kik'ux chiriij.

Xa re’ wach i xojb’ ma’ sug ta wilik ruuk’ imul,
mqaj re‘reh xragj naqg chi re’ ta xokik chi alkaalta.
Reh chi naripoh’iik kik'ux tage chikop, xpoon rig'or
keh chi re’ imul ma’ atoob’ ta rino’jb’al eh je’ re’
xpoon ritz’aqg rimahk chikiwach tage chi‘nchel i
chikop, re'tage chikop ma’ xkikoj ta chib’i xig'or i
xojp’, mqj keht'al chi jal sug reh i jot'00j.




Xichalik tage chikop xpoon kig'or reh imul chib’i
rijariik i xkib’iraj ruuk’ chii’ i xojb’, eh 2" imul
xitiyoxeej keh chi xpoon kig'or reh chib’i rijariik i
rb'an i xojb’.

Chipaam i q'iij re‘re’, re’ imul xirag chiriij chi
inixoowjik wach ru’'uum i xojb’, je're’ nog xa ik'lik
naah ruuk’ i xojb’,

Pan jingj q’iij xooj k'olog i xojb’ ruuk’ imul eh
xig'or reh:

—Yu'nah xinik'ik cho pan jingj ye'aab’ re’ wilik
wii" chi‘'nchel chib’i iraqgj k'uxarik xa re’ la’ kojooj
koraal chiriij —inki reh.

Eh xig’or wo’ reh hqgj inkahnik i ye'aab’ re're’ eh
nik'wach i okik narib’anam ar.

Na xoo0j k'olog i imul chipaam i ye'aab’ re‘re’,
xa kahnik xib’an ar pan xirab’ magj re’ ye'aab’ re‘re’,
kojooj xirab’ chipaam ru’uum i ehchan reh.

Na xi‘'ooj k'olog tage ehchan reh ye'aab’, xkilow
chi tz’aplik ar imul pan koraal, xkig’or chikiwach:

—Ma-inqatz’a’j pe yu’'nah, ku re’ kab’iij ink’uul
gak’am maj nariwih’ik jingj nima’iij eh re’ nagak’uxum
—inki tage.

Re’ imul xib'an riib’ chi wirik irib’an, xa re’ wach
xib’irgj chi je're’, chipaam i ag'ab’ re‘re’ xisik’
relb’aal eh na xelik cho, xoo0j risik” i xojb” eh na
xiraq xiq'or reh;

—Re’'hin jingj nimq’iij naki'‘anam win xa re’ Ia’
re’'hin ma’ inwaagj fa maqj lahtz” niwach chipaam i
q'iij re‘'re’” —inki imul reh.

—Jaruyj naqg i re‘re’” —inki i xojb’.

—lgal xig'eq intfohqg’ik eh ku kab’iij chik inkux’ik,
xa re’ la’ re'hin lahtz” niwach ma’ naak fa wojik, je’
fa nag inawaqgj i hat xat'ooj ta chi nijlob’aal —inki
reh.

—Wi til korik aweh, re’'hin nekinooj chi ajilob’aal
—inki i xojb’.

Eh re’ imul xiq'or:

—Korik, hiy ar eh netitzuhnik cho pan niye'aab’
eh chawuy’eej ar nik’ pa’ neti'ooj kik'am —inki reh.

Eh xa naah ma re’ ta wo’ nimq’iij i narib’anariik
naq reh imul, rikansgjik la” nag i narib’anariik.  (14)

Eh re’ xojb’ xo00j chipaam i ye'aab’ re’ naq
tz'aplik wii" imul eh xitzunaa® cho riib” ar chi uyunik
nik” pa’” nag nargjiik kik'amam reh chi narojiik pan
nimq’iij.

Na xiraq i ri jumehq’iil, xooj k'ololr jinQj ixoq wilik
jingj kuchiila pan g'ab’ eh xrilow wach i xojb’ fzunlik
ar, xig'or reh:

—Nik'wach, xatk’inik oon fti i hat? —inki reh.

Eh re’ xojb”: —Grrrrr —inki cho.

Enh re’ ixog ma’ k'isin ta xyo'jik, xelik ragjim.

Xelik cho i xojb’ eh xo00j, xpoon wo’ chik kik'ul
kilb” ruch’iil imul eh xig’or reh chib’i xik'ul, eh re’ imul
xig'or reh:

—Ma’ ta xatkagrik, xa ta xakanaa’ awiib’ eh
je're” xatkik'am naqg je pan nimq’ij —inki reh.

Je‘re’ xig'or reh, mqj re” naqg xraqj i reh chi
xkansjik ta ar i xojb’.

Chiriij chik i re’, re’ xojb’ xo0j rib'an rihaa’, eh
re’ imul ximol wach i sook xitzig chi g’aaqg’” eh na
xqop xelik je xb’ehik je jarub’ ta wo’ k'ahaam rooq
i g'aaq’.

Na xsolik cho i xojb’ ma’ rib’an ta chik ik'ik maqj
q'etooj chik paam i rib’eeh ru'uum i g'aaq’, eh
re‘ren xik'ik rgjim pan g'aaq’ eh xasib’ chik irib’an
naxqg’'ahxik log chi juntar.

Je're’ noq chipaam i q'iij re‘re’ xkahnik chi sib’
nij 1 xojb’, rd'uum qjik i re’ yu'nah chi q’iij, re'tage
xojb” sib’ sib’ paam i Kkiij.




Re’ xojb’ xiraq chiriij chi re’ imul inb’anik i wili,
je’ re’ na xooj rig'or reh oow. Xchalk i oow
xkaqgrik, xo0j rig’o‘reej imul eh xig'or reh:

—Chagj wa'ri na xawesqj i g'aaq’, yu'nah
naatojom wiin i nipaat xik’ rik’'at i g’aaq’
—inki reh’

Eh re’ imul xyo’jik, eh xa naah ma’ korik ta wo’
chi xk'ahtik i paat, magj re‘re’ xa xkitig'aa’” wach
ruch’iil i xojb’ chi je’ re’ i nakig’orom reh imul,
yo’'sb'al reh.

Enh re’ imul xig'or reh:

—Wi la’ je're’ i xak'ul, igal naqgatig’aab’ wach
—inki reh. Eh xkich'aq je kib’.

Eh chipaam tage q’iij re‘re’, ma’ iraqgj ta chik
rik'untaam riib’ reh oow. Eh xikapag;:

—Chib’i nanib’anam yu’'nah, nik’'wach na kinohoqg
pan nipaat, raqj wi xnik'ul i oow pan b‘eeh —inki pa
rik " ux.

Eh je’ re’ b’ehik irib’an, xiraq koq jingj ikom i riis
kaab’ eh xipaxej kog ikom eh xchinkik cho i riis
kaab’, xooj log i riij chi riis kaab’ eh xilow chi xa
ing’olik chik i rij eh xa ch’i'’k chik irib’an i rik'raq;,
x00j rib‘alej riilb” chipaam i chiqg taq xaq chee’ eh
na xwuktik cho xikoj rehtaal chi xilahchik chiriij fage
chig xag chee’ eh ma’ ink’utunik ta chik chi imul,

eh xig’or:

—Yu'nah suq chik i ojik nenib’an pan nipaat, maqj
ruuk’ i wili ma’ ne ta inkinab’eej niwach —inki. Eh
xichop i rib’eeh.

Wach b’eeh xik'ul i oow eh k'isin wo’ ma’
xnaab’jik wach pa risagomiil i poh maj chag'ab’ chik
na xkik'ul kib® eh xig'or i oow:

—HaQ)j nd—cwojiik, je’ inche re’hat i wilik ak’aax
wuuk’ —inki reh,

Enh re’ imul xig'or:

—Re’'hat tz’a’ paam anaah, re’hin ma re’ ta hin
aj ayu’, ku ngjt kinchalik, re’'hin xa kinik'ik wo’ ayu’
xa nik’ pa’, ku nagjt kinchalik —inki.

Eh jé’ re” xooj i oow, eh re’ imul xa suqg chik
rk’ux xooj pa ripaat. Na xo0j k'olog pa riye’aab’,
xa suqg chik kik'ux tage chikop chi rik ulariik,

RE’ TZ’I' EH RE’ SINIK

Jingj sinik xib’an rimuul pa riij ripaat i ehchan reh
jingj tz'i’. Re’ sinik ar wilik chi patinik ruch’il tage
ha’nwach reh.

Re'reh suq rik'ux maj narib’an i jab’, ma’ intz'aqik
ta rimuul na inchalik i jab’.

Pan jingj q'iij, xooj k'oloq i tz'i" ar, rikahyeem jinqj
b’‘aaq, xooj rik’'ot i rimuul i sinik reh chi narik’olom
naq i rib’‘aaqg ar.

Ma“ k'issin ta xkagrik i sinik eh xitiw cho i 1z2i’
wach rooq, eh re’ 1z°i’ xik'raqgj riti'kil i rooq eh xik'er
chii” ru’uum i riti‘kiil i rooq.

Re’ sinik xiq'or cho reh:

—Na inawaagj chi narikamaniik aweh nipaat, ku
naapahgaam awokiik wiin —inki ko reh.

Ne na rik'ul awach i hat chi neki‘'okik pan apaat
chi ma’ aweht’al ta? |

